
	GAUTENG DEPARTMENT OF EDUCATION

SENIOR CERTIFICATE EXAMINATION
ISIXHOSA ULWIMI LOKUQALA UHLELO OLUPHAKAMILEYO
(Iphepha Zbini)

IXESHA:  3 iiyure

AMANQAKU:  100

	IMIYALELO:

· Eli phepha linamacandelo amathathu.

· Kwicandelo A umbuzo 1 unyanzelekile.
· Icandelo A umbuzo 2 kubuzwe imibuzo emine phendula ibe MIBINI kuphela.

· Kwicandelo B no C mibini imibuzo kwicandelo ngalinye.  Phendula umbuzo ube MNYE kwicandelo ngalinye.
· Ukuba ngaba ukhethe ukuphendula umbuzo omde kwicandelo B phendula umbuzo omfutshane kwicandelo C. Ukuba kwicandelo B ukhethe ukuphendula umbuzo omfutshane phendula umbuzo omde kwicandelo C.

· Yonke imibuzo mayiphendulwe ngesiXhosa esisulungekileyo.
	


	ICANDELO A 

IMIHOBE

AWESELWA 3 – KWETANA W.M. (umqokeleli)
	


	UMBUZO 1

Lo mbuzo unyanzelekile.
Funda esi sicatshulwa singezantsi ngocoselelo uze uphendule imibuzo elandelayo.
	


	Menye-menye ilanga lasengqondweni,

Lenye-lenye babalek’ ubumnyama,

Ntak’ emaphikw’ abanz’ eyakhwelwa nguSazi,

Efun’ ukuz’ eyipheth’ iNkqubela kwelaphesheya,

Kub’ esith’ amaXhos’ alibele zizikhaka namandyilo,

Alibele kukunqul’ izinyany’esitya namadini,

Wathi kanti umf’ omkhulu waya kusibuthel’ imihlola
nokw’ engazi.

Liyintoni n’ ilizwe namhlanje?

Yayaphi n’ intlonipho, mlisela wakowethu?

Uph’ uSazi simbambe simngcuthe?

Waya kusiwanqel’ uburhalarhume,

Unyan’ ukrwitsh’ uyise,
Intomb’ ikham’ unina.
	


	1.1
Cacisa okuqulethwe yimiqolo emibini ekrwelwe imigca ngaphantsi.
	(2)


	1.2
Nika isenzi kwalapha kulo mhobe esithe saxhasa impendulo yakho sayingqina into equlethwe yimiqolo emibini
	(2)


	1.3
Zintoni ezibonakalisa ukuba apha kweli lizwe ngokukaSazi kwakusityiwa ngendebe endala?  Nika zibe MBINI
	(4)


	1.4
Nika izinto ezikhankanyiweyo ngumbhali ezathi zazalwa luhambo lwaphesheya.
	(2)
[10]


	UMBUZO 2

Khetha imibuzo EMIBINI kuphela.

2.1
Funda esi sicatshulwa uze uphendule imibuzo elandelayo.
	


	Namhl’ ulikhaya lezikhalo

Namhl’ unamasim’ anamakhala-

Akasekh’ onambith’ ubusi.

Zabhangiswa kwaneenyosi.

Namhla sisijwili semvakalelo

Kwimithombo yeenyembezi.

Usizi ladlul’ ulonwabo.

Indyebo yakhwelel’ indlala.

Kuthiwani ngawe mzali,

Ukulumleka kwaziimveku?

Ingab’ ixesha selivuma?

Siyanqanda zam’ ukuma.
	3

6

9

12
	


	2.1.1 Sithini isihloko salo mhobe
2.1.2 Nika intsingiselo yomqolo okrwelwe umgca naphantsi.

2.1.3 Imiqolo 6, 7, 8 iqulethe zafobe zini?

2.1.4 Ngubani lo mzali kubhekiswa kuye?

2.1.5 Nika amagama kulo mhobe anentsingiselo enye nala:

(a) ukupheliswa

(b) isikhalo

(c) intlutha.
	(2)
(2)

(6)

(2)

(3)

[15]


	OKANYE
	


	2.2
Funda lo mhobe ulandelayo wandule uphendule imibuzo elandelayo
	


	Andaneliswanga kukufunda

Andiphiliswa ngumahluko,

Kuthe ngco luqeqesho.

Entlalweni ndathembisa

Ndabhambathis’ esizweni,

Ndocakazel’ uluntu jikelele

Baninz’ abaphoswe sesi sipho’

‘Nginginy’ ezuze lo mthomb’ ehlathi.

Thoban’ unxano ngenzolo kuloo manzi.

Abangelutho bangathotyelwa matye.

Nizinxweme koo “sesididiyele”.

Kub’ eso sipho sakuba seyele
	3

6

9

12
	


	2.2.1 Iphuma kowuphi umhobe le mihlathi?
2.2.2 Nika intsingiselo yomqolo wesithandathu.
2.2.3 Sisipho sini esi kuthethwa ngaso?

2.2.4 Lingakanani iqela elithi lasifumana esi sipho?

2.2.5 Yintoni kanye le ibalulekileyo engamandla wakuba uthe wasizuza esi sipho?

2.2.6 Cacisa umqolo okanye isivakalisi esikrwelwe umgca ngaphantsi.

2.2.7 Ngoobani oo “sesididiyele” aba?
	(2)
(2)

(2)

(2)

(2)

(3)

(2)

[15]


	OKANYE
	


	2.3
Funda lo mhobe ulandelayo uze uphendule imibuzo elandelayo.
	


	Mhlukanisi zintsapho,mgwevuli thando,

Ntakumb’ ehlez’ izibindi, mncanci-gazi,

Mdakumbisi woogxidolo baphel’ igazi.

Sitshingitshan’ esibhudla kuphel’ulwazi,

Ugubungel’ amadod’ aziwayo nangaziwayo.

Mbiz’egxwagxwazel’ iinduma zamadoda,

Msing’ okhukhulis’ ingqondo yezifede.

Zinxaniw’ iinkonz’ uthuthel’ ezimbarheni,

Anyibilik’ amakholw’ ehle nomsinga,

Agxek’ ingqobhoko x’ utyibilik’ emqaleni-

Tywala wen’ ungumlahlekisi.
	3

6

9
	


	2.3.1 Nika isafobe esilele kumqolo wesixhenxe.
2.3.2 Yintoni ebangela ukuba usapho lwahlukane?

2.3.3 Sithini sona isihloko salo mhobe?

2.3.4 Ubutshingitshane buvela njani kule nto ibongwayo apha?

2.3.5 Khawubethe koomofu ngokunxanwa kweenkonzo apha.

2.3.6 Le ntakumba isihleza njani isibindi?
	(2)
(2)

(2)

(3)

(4)

(2)

[15]


	OKANYE
	


	2.4
Funda lo mhobe uze uphendule imibuzo elandelayo.
	


	Lukham’ ilithe kumqal’ uthi khothe!

Sisithukuthezi kanen’ esiswel’ umkhethe.

Luxhaxh’ oluxhaxhis’ umxhelo.

Buncwane bumkile buza nencind’ ekhala.

Lutyhulub’ olugqubayo luthibaz’ utyhafo.

Ngumphefumlo ke low’ oswel’ ulonwabo.

Isandi soval’ oluxhanyulwa yintliziyo-
Ntliziyo ligazi, ingcaml’ udandatheko.

Uvuyo lwakhwelela luzilel’ unxunguphalo.

Lufuziselo lochweth’ ugrenyo lomvandedwa.

Isikhalo sosizi sivakal’ enkontyweni.

Konke lundwendwelo lwal’ unxunguphalo.
	3

6

9


	


	2.4.1 Kumqolo wokuqala chonga igama elisisifanekisozwi.
2.4.2 Iphuma kowuphi umhobe le mihlathi?

2.4.3 Zizafobe zini ezifumaneka kumqolo wesine nowesithoba?

2.4.4 Cacisa okuqulethwe ngumqolo wesibhozo

2.4.5 Nika amagama akulo mhobe athetha okanye anentsingiselo inye nala

(a) Isizungu

(b) Isijwili

2.4.6 Ngawaphi amalungu omzimba athe akhankanywa ekuvakalelweni lolu nxunguphalo?
	(2)
(2)

(2)

(3)

(4)

(2)

[15]


	AMANQAKU ECANDELO A:
	[40]


	ICANDELO B

UMDLALO WEQONGA
UMBUZO 3 

Ukuba ngaba ukhetha umbuzo omde kweli candelo unyanzelekile ukuba ukhethe umbuzo onempendulo ezimfutshane kwicandelo C.  Ukuba ngaba ukhetha umbuzo onempendulo ezimfutshane kweli candelo unyanzelekile ukuba ukhethe umbuzo omde kwicandelo C. 
INZONZOBILA – B.B. MKONTO

Phendula umbuzo ube MNYE
	


	3.1
Yitsho wophele, uhlalutye ezi ngcinga zingezantsi zika MamNtakwenda uzathuze ngolwakho uluvo, uxhasa okanye uchasa esi sigqibo esathatyathwa ngoNomafa ngalo mba umxakileyo.  “Mandingcwabe ngaphaya kwamathambo esifuba, mathambo am tywinani de ndokutshona.”  

Khumbula:  Khetha icala libe linye utyatyadule ngalo, oko kutsho ukuba uyaxhasa, yithi chu! Ungajiki uxhase nje qha ke.  Ukuba uyachasa yithi chu! Uhle ngenkcaso de uye kuphela.  Lumka ungabi lilulwane uxhas’ uchasa okanye uchas’ uxhasa.
	


	UMamNtakwenda: (Uchopha esitulweni ebambelele entloko) 

“Ukuzenza akufani nokwenziwa”  Ndimgxeka ndingamgxeki uQadi, uthuku lwabanye abantu alozeli.  Mandimxelele na bethu ngale nyewe?  Mandiyiqhaqhe na intliziyo yam?  Aziyikumbulala na kodwa ezi zixingaxi zam?  Kudala ndinyamezle lo mbono ulusizi.  Kuyiminyaka emashumi mabini anesine kuyiminyaka esindasindeka kolo nxinzeleko.  Ndakumvula amehlo akayi kuphanyaka naphakade na?
Awam’ amehlo wona amtyuwa yile minzunzu.  Le nzwinini ka’ sekaBhongo ayinyamezeleki.  Ngakumbi kumphembi wayo ondim.  (Kuthi waxa iinyembezi).  Lisekho na bethu ithuba lokubhokoxa?  Akandishiyanga na amaxesha okuzaneka?  Ewe!  (Esula ngefaskoti).  Likho ithuba kumntu onothando nobuKristu.  Ndimthanda gqitha uQadi.  Andingembulali afe ehleli ngezandla zam.  Lilungu lomxhelo wam.  Obona bulungileyo ubugqwirha bobokulondoloza umphefumlo.  Mandingcwabe ngaphaya kwamathambo esifuba.  Mathambo am tywinani de ndokutshona.
(Uyaphakama uyaphuma).
	


[30]
	OKANYE
	


	3.2 Kha wonwabele ezi zicatshulwana zingezantsi apha khon’ ukuze uphendule imibuzo elandelayo.
Isicatshulwa A:
	


	Pozina:
Ndiyakuva bhuti, khawundilinde ngesikolo Qadi kusekho mqotyana nje ondixakileyo lo soloko ndalilisela ngawo.  Ngelishwa ke awukabi nagama nanamhlanje.  Ndakukuxelela lakufika ithuba, masigxabhagxabhise ngeli shishini, andiwuthandi kwaye ungandifanelanga lo msebenzi ndiwenzayo.  Ndinyanzelwa yile meko igungquza entliziyweni yam.  Sisi eyomfazi into andiyiphuphi konke-konke.
(Ejonga exesheni)  Libalekile (uyaphuma)
	


	3.2.1 Cacisa okokuba isithethi esi sithetha noobani apha ngasentla.
3.2.2 Cacisa kwakhona okokuba sizalana njani esi sithathu esingene tshitshilili kule ncoko xa sisonke.
3.2.3 Ngumsebenzi wantoni lo ungasifanelanga isithethi?

3.2.4 Xela owona nobangela wokuba isithethi esi sisaqhubeka nokuwenza lo msebenzi sikuwo.

3.2.5 Kutheni uPozina lo engekabi nayo nje inkosikazi futhi engayiphuphi nokuyiphupha?
	(2)
(3)

(2)

(5)

(3)


	Isicatshulwa B:
	


	
	Speedo:
Ndinala mawaka mahlanu ntanga aziswe ngumdakasholwana wehodi elindiphosele ubupasilana lagqotsa.  Ndiwathunywe ukuba ndikunike.  (Utsho emnika ngokumbalela).  Ubom bam iyaqingqitha iminyaka busezandleni zakho.  Ikwasesezolo kodwa namhla akuzikuvula mazibuko entsangu.  Umsebenzi wakho ke ngulo:-  Ngobusuku kufuneka kutshiswe laa venkile kaMaqhwa ngentsimbi yethoba, le ikwaZwelitsha ze ezinye ezi niziyeke.  Eyesibini into kukuya kwindlu engunombolo N919 niqhekeze apho.
	


	3.2.6 Esi sithethi siwanika bani la mawaka mahlanu?
3.2.7 Lowo unikwayo uxelenga kweliphi isebe, kwaye eyintoni apho?
3.2.8 Khawuthi chapha-chapha ngemisetyenzana ebalulekileyo ibe MITHATHU eyenziwayo kwelisebe ingakumbi futhi xa ekoluluhlu akulo yena?
3.2.9 Phantsi kwayo yonke imeko akuyo lowo unikwa imali xela iziphene zibe ZIBINI ezingathi zifumaneke kuye, nenzuzo EMBINI angathi ayifumane akuyenza imiyalelo ayinikwayo.
	(2)
(2)

(3)

(8)

	AMANQAKU ECANDELO B:
	[30]


	ICANDELO C

INOVELI

UMBUZO 4

Ukuba ngaba ukhethe ukuphendula umbuzo omde kwicandelo B unyanzelekile okokuba uphendule umbuzo onempendulo ezimfutshane kweli candelo.  Ukuba ngaba ukhethe ukuphendula umbuzo onempendulo ezimfutshane kwicandelo B unyanzelekile ukuba ukhethe umbuzo omde kweli candelo. 
ETSHATILE ENGATSHATANGA – S. C. SATYO
	


	4.1 Vumbulula umongo wolu luvo lungezantsi njengoko luqulathwe kule noveli.
“La madoda atshatileyo anesandla ukugqitha, sisi.”
	


	OKANYE
	


	4.2
Funda ezi zicatshulwa uze uphendule imibuzo elandelayo.
	


	Isicatshulwa A:
	


	
	Ngawo wonke lo gama uNokwanda ebejongile uSimeli kungathi ikho le nto ayifunayo apha kuye, kungathi ikho le nto alindele ukuba makade ayithethe.  USimeli naye ude waba bungqunga.  Uziqinisile kodwa umnene.  Ingqondo yakhe ithuthe ibeka esithi ngaphakathi, “kowu, Nkosi yoxolo, ingathi kanti ezi ncindi zibomvu zamanina kukho apho zenze isitshela khona.  Kowu, ubuxelegu bam, yhini bendingangeni ndiqale ngasese ukuze ndifumane isipili!”
	


	4.2.1
UNokwanda uyintoni kuSimeli lo?

4.2.2
Xela isizathu sokokuba uNokwanda amjonge ngolohlobo uSimeli?

4.2.3
Chaza ngokufutshane ngokuthe kwehla emizuzwini edlulileyo.
4.2.4
UNondotshololo wazana njani noSimeli?

4.2.5
USimeli ukhangeleka kwaye ubonakalisa inkxalabo ngale meko akuyo xhasa impendulo yakho.
	(2)

(2)

(5)

(3)

(3)


	Isicatshulwa B:
	


	Tyhini, cima isibane!  Okanye sowucinga ngokucondobela uSimeli?  

“Yho,sisi, khange ndiyicinge nokuyicinga ke leyo!  Kutheni, sisi, ngathi undicingela ngenye indlela nje?  Uza kundenza ngoku ndoyike nokuthetha nawe ngezi zinto.”  Uphendule watsho uYoliswa edanile ngokucacileyo.

Hayi wethu ndiyancokola.  USimeli nam ngumntu endimthandayo.  Akunakude ube neentloni ngaye.  Masilale.  Ezinye izinto sakube sizincokole! Ndingumntu onjani na.  USimeli yena usifuna emsebenzini ngomso, usifuna singozeli kunjalo nje.  
	


	4.2.6
Ngubani lo mntu uncokola noYoliswa?

4.2.7
Baphi apho bakhoyo aba bantu ngelilixa lale ngxoxo yabo?  Cacisa.

4.2.8
Xela izizathu zide zibe ZIBINI ezidala ukuba uYoliswa athi “sisi” ukumbiza lo mntu ancokola naye.

4.2.9
Baze kuzokwenza ntoni aba babini kule ndawo bakuyo?

4.2.10
Yintoni kanye isizekabani sale ngxoxo?  Chaza.
	(2)

(3)

(4)

(3)

(3)

	AMANQAKU ECANDELO C:
	[30]


	AMANQAKU ESEWONKE:
	100

